
						Dari Wikisumber bahasa Indonesia, perpustakaan bebas

					

					


					
					
					Halaman ini telah diuji baca
6 CHRITA ORANG YANG CHARI SLAMAT.

orang lari. *[1] Ada yamg tngking sama dia, 
ada yang panggil dia balek. Dalam smoa orang yang
panggil dia, ada dua orang yang pakat
mau bawa dia pulang dngan kras. Satu orang bernama
Dgil, dan satu orang nama-nya Lntor. Itu orang yang
lari sudah jauh sdikit, ttapi dia-orang dua-dua kjar sama
dia, dan t'ada brapa lama dia-orang dapat sama dia.

Dan itu orang yang lari kata, " Hei kawan, knapa
angkau sudah datang?"

Dan dia-orang jawab, " Kita mau panggil angkau
pulang sama kita."

"Skali-kali sahya ta'mau balek," dia kata, " kerna
angkau tinggal dalam negri Kbinasaan, tmpat sahya
ini pun sudah jadi. Sudali baiyak nyata sama sahya
yang itu negri btul tmpat kbinasa'an, dan jikalau angkau
tinggal di situ t'ada brapa lama angkau nanti masok
dalam kubur dan jatoh di tmpat api dan blerang. Sbab
itu baik angkau pun ikut sama sahya '

"Wah," si Dgil kata, " mau-kah sahya tinggalkan
kawan-kawan sahya dan smoa ksuka'an?"

"Tntu msti tinggalkan smoa-nya," si Kristian kata
(kerna itu-lah nama orang yang lari), " kerna smoa-nya
itu t'ada bgitu bagus sperti sdikit sahaja deri-pada 
sukachita yang sahya man chari, dan jikalau angkau pun
man ikut dngan hati yang ttap, tntu angkau pun boleh
dapat untong yang baik, sama sperti sahya ini, kerna di
tmpat yang sahya mau pergi ada chukop skali kerna
smoa orang. Mari choba kalau ini ada btul."


	Yirmia 20 : 10.
	2 Korintus 4 : 18.
	Lukas 15 : 27.


	↑ Orang dunia hairan bila 
kita lari deri kbinasa'an.

